
datozen hilabeteetan jarraipena izango du.

A n d E r  G r A y  -  I r l A n d A T I k  H E r n A n I r A  E T o r r I T A k o  I k A S l E A :

«Ez naiz kanpotarra sentitzen»
Elkarrizketagileak: Nolatan etorri zara

Euskal Herrira? Noiz?

Ander: Gure ama hernaniarra da
eta bere seme-alabei euskal kul-
tura erakutsi nahi zien. orain, 18
urte dauzkat eta azken lauak
Hernanin pasa ditut.

E: Non esango zenuke bizitza errit-

moa hobea dela, Irlandan edo EHn?

A: Mmmmm... Galdera zaila. oso
erritmo desberdinak ditugu.
Irlandan erritmoa askoz motela-
goa bizi izan nuen, eta herritik
kanpo bizi nintzen. aldiz, eHko
erritmoa askoz azkarragoa da,
aukera gehiago ditut gauza des-
berdinak probatzeko, baina esan
beharko nuke bizitza estresaga-
rriagoa dela. ezin da esan bat
hobea denik bestea baino.

E: Zer sentitzen zara irlandar-euskal-

duna ala euskaldun-irlandarra?

A: Galdera horretarako ez dut
erantzunik. Bi herrialdeak dira
nire etxea eta batetik urrun nago-
enean, bestea gogoan izaten dut,
eta alderantziz. (Malko bi isuri
zaizkio).

E: Zer esango zenuke parrandei

buruz?

A: Pfffff...,  zer nahi duzue esa-
tea? nabaritzen dut asko gusta -
tzen zaizuela festa. Irlandako
gauak desberdinak dira. 14 urte-
rekin etorri nintzen eta adin
horretan ez nintzen ateratzen
gauez. Irlandan askoz zorrotza-
goak dira alkoholarekin, taber-
netan 18 urte izan behar dituzu
sartzeko gaueko bederetziak
ondoren. Beraz…

E: Zein da jendearen erreakzioa kan-

potarra zarela ohartzean?

A: Ba egia esan..., mmmm...,
Hernaniko gazteak oso ondo jaso
nauzue, eta ez naiz kanpotarra
sentitzen, nahiz eta nire hizkeran
asko nabaritu, nire nortasunaren
beste atal bat da.

E: Irlandako neskak ala hemengoak?

A: zerbait esatekotan, hemengo
neskak. Baina hala ere nahiko
itxiak direla esango nuke.

E: Bizi zaitezke ogirik gabe Irlandan?

A: Bai, ogirik gabe bai, baina
garagardoa kenduta ez.

E: Nolatan ikasi zenuen euskara eta

ez gaztelania?

A: esan dudan bezala, nire ama
hernaniarra da eta txikitan inge-
lesarekin batera euskaraz hitz
egiten zigun seme-alaboi. etorri
nintzenean orain dela lau urte,
zailtasun handiak izan nituen
ikasketetan eta kaleko harrema-
netan, ez nekielako gazteleraz,
ezta euskaraz idazten ere.

E: Zein da Irlandako errezeta tipikoa?

Non jaten da hobeto?

A: Patata eta garagardo asko jaten
da. Hala eta guztiz ere, ez dago
janari tipikorik, baina guztiare-
kin patatak konbinatzen dira. (5
minutuko duda).

Hemengo bizitzeko erritmo-
ak ematen digu janari desberdi-
nak probatzeko aukera, hango
janaria oso monotonoa iruditzen
zait batzuetan, nahiz eta ona
izan.

E: Zer pentsatzen duzu hemengo

ingeles mailari buruz?

A: oso eskasa egia esan... Baina
honezkero nire belarria ohitu da
hemengo ingeles-hizkerara.

E: Zein irakaskuntza eredu esango

zenuke atseginagoa dela, hemengoa

ala Irlandakoa?

A: esan dudanez, nire euskara
maila dela-eta beti izango ditut
arazoak eHko ikasketetan, baina
oro har, ingeleseko asignatura
izan ezik, nahiko onak. Hala ere,

esan beharko nuke Irlandako
eredua nahiago dudala, uniber -
tsitate aurreko azken bi urteak,
batxilergokoak, askoz ere espe-
zifikoagoak direlako. 

E: Zein hizkuntzatan egiten duzu

amets?

A: normalean ingelesez, baina
kontuan hartuta ametsetan ager -
tzen diren pertsonak: euskaldu-
nak azaltzen badira euskaraz egi-
ten dut, baina Irlandakoak badira
ingelesez.  

E: Zein asmo duzu 

etorkizunerako?

A: Hori nahiko argi dut, bi ikas-
turterako Irlandara itzuliko naiz
eta han unibertsitatera joan
edota aitarekin lana egingo dut.
aurreinskripzioa egin dut
Britania Handiko eta Irlandako
hainbat unibertsitatetan Fisika
karrera egiteko, oso gustuko bai-
tut. Bestalde, ziur nago aitarekin
urte bat pasata asko ikasi deza-
kedala. edozein kasutan beti
izango dut euskal Herria eta

Ander Gray: irlandar hernaniar euskalduna.

.

«beti izango ditut euskal Herria

eta euskaldunak gogoan»
..

«nire euskara maila dela eta,

beti izango ditut arazoak eHko

ikasketetan, baina oro har,

ingeleseko asignatura izan ezik,

ikasketa nahiko onak dira»

ander Gray, irlandatik Hernanira etorritako ikaslea da. ama hernaniarra du
eta seme-alabei euskal kultura erakutsi nahi zienez, orain dela lau urte
Hernanira etorri ziren. aurrera begira, irlandara itzultzeko asmoa du, fisikako
karrera egiteko edo aitarekin lan egiteko.



euskaldunak gogoan, eta
ahal izanez gero aukera guz-
tiak aprobetxatuko ditut
Herna nira bisitan etortzeko.

Beno Ander, zorte ona izan
dezazula hurrengo urteetan
eta izango dugu zure berri
Hernanin azaltzen zarenean. 

0 EGILEAK
ander sancHez, BeñaT alvarez eTa

Josu azkue.

Sare sozialak harremanak
mantentzeko balio duten
zerbitzuak dira. Harreman
horiek bi motatakoak izan
daitezke: pertsonalak edo
lagun artekoak. Ildo beretik
jarraituz, esan beharra dago,
gure inguruko pertsona eta
erakundeekin lotura man-
tendu edo sortzeko, eta
eurekin edukiak elkarbana -
tzeko balio dutela. Sare
sozialen barnean kokatuko
genituzke, esaterako,  gaur
egun gure bizitzetan hain
ezagunak diren facebook,
tuenti edota twiterra.

nolanahi ere, garbi dago,
sare sozialak azken urte
hauetako berrikuntza direla,
eta ez dela denbora asko
igaro indarrean jarri zirene-
tik. Horregatik, beharbada,
hau izan liteke gizarteak
honen inguruan duen iritzi
eta ideien aniztasunaren
arrazoi handienetako bat,
eta maiz garrantzirik ez
eman arren, gizarteko gataz-
ka garrantzitsuenetako bat
bihurtzen ari da. 

alde batetik, badira alde-
ko iritzia duten pertsonak.
Bestalde, badaude aurkako
iritzia dutenak ere, eta azke-
nik, badira dudarik gabe, ez
alde eta ez kontrako iritzia
duten pertsonak, hau da,
erdi bidean daudenak, eta
azken talde honetan koka -
tzen dut nik neure burua.

Batzuen ustetan, sare
sozialak berritasunez josita
dauden guneak dira. Besteak
beste, norberak nahi dituen
irudi eta argazkiak bertan
koka daitezkeelako, mezuak
bidaltzeko balio dutelako,
edota sare sozial bera duen
edonorekin elkarrizketak
edu ki daitezkeelako. Horrez
gain, adiskideak topatzeko,
jende berria ezagutzeko, mu -
sika nahiz bideoak truka -
tzeko, etabar,  balio duten sa -
re bidezko tresnak dira, hau
da, nolabait esateko, gizarte
bizitza edo bizitza soziala
modu desberdin batera eza-
gutu eta bertan txertatzeko

aukera ematen duten tresnak.
Hala ere, aurrez esan

bezala, badira sare sozialak
hain egokiak ez direla pen -
tsatzen duten pertsonak ere.
Izan ere, hauen ustetan, beste
hainbat gauzatarako baliaga-
rria izan litekeen denbora,
baliorik ez duten txutxu-
mutxu eta informazio arinak
eskuratzeko erabiltzen da.
Honela pentsatzen duten
pertsonak maiz sare sozialen
inguruan arriskua besterik
ikusten ez dutelako izaten
dute iritzi hori, eta horren
adibide garbiak dira cyber-
bullynga edo ziber erasoak,
eta adingabeetan hain ohiko-
ak diren menpekotasunak.
Beste arrazoietako bat infor-
mazioaren urritasuna izan
liteke; eta, horregatik, sarri
guraso nahiz adinekoek sare
sozialak kaltegarriak direla
pentsatzen dute.

Hau horrela izanik ere,
badakigu dena ez dela zuria
edo beltza. oso maiz gauzak
gris bilakatzen dira, eta
gauza bera gertatzen da gai
honen inguruko iritziekin
ere. Honekin, aldeko edo
aurkako iritzirik ez duten
pertsonak ere badirela adie-
razi nahiko nuke, eta hauen
iritzia kasu bakoitzean era-
gina duten faktore desberdi-
nen araberako dela.

Laburbilduz, garbi gelditu
da sare sozialak tresna oso
erabilgarriak direla, baina
aldi berean, jakin beharra
dago neurria har tzen. Izan
ere, horrela izan ezean, balite-
ke inorentzako gustukoak ez
diren arazoak sortzea.

Erabilgarriak al dira
sare sozialak?

santa Barbarako magalean, lagun taldean.

Ikasleok ‘hiknotizatuta’.

«HI, anima zaitez!».
Horrelaxe ibiltzen ginen

gu ere, gure eskolako irakas-
leak hori ez zela zuzena esan
zigun arte. Honen harira,
astean behin lau astetan
zehar zortzi neska maja-maja
elkartu gara gure artean
hikaz gain hitanoa ere prakti-
katzeko.

Laguntza gisa, Juanbau
aek-ko irakasle majo-majoa
etorri zaigu Institutura. Hori
bai, oinarrizko ideiak ikaste-

ko aukera izan dugu, ez
zazuela pentsa hitanoan
lizentziatu garenik!, hori bai,
faltan bota dugu gure artean
mutil gehiago aritu ez izana,
toka Juanbaurekin bakarrik
egin baikenezakeen. Hemen -
dik aurrera badakigu gutako
bakoitzak egin beharko
dugula ahalegina.

Beraz, gurekin hitanoa
hitz egiteko prest dagoen
herritarra bazara,  animatu
hadi!

Garaia dunk, esaiok, esaion,
ez pentsatu gehio, esaiok, esaion,
jendearen aurrean hika lotsagabe

erabiltzen ikasi behar dunk.

(Hertzainak taldearen Esaiok
kanta moldatua)

0 EGILEAK
eli PaGola, olaia auzMendi, 

izaro eizaGirre, ane arozena, 
iraTi JaureGi, ekHiñe arruTi, 

ane esTarloa, uXue MonTero eTa

JuanBau.

.

«bizitza soziala modu

desberdin batera ezagutzeko

aukera ematen duten tresnak

dira»

.

«sare sozialak tresna oso

erabilgarriak dira, baina jakin

beharra dago neurria

hartzen»

Eskola lehen eta orain
GIzartean, azken hamar-
kada hauetan, aldaketa ugari
gertatu dira, bereziki, osasun-
gintzan, kulturetan, hizkun -
tzetan, eta abar. eta eskoletan
ere halaxe gertatu da. azken
batean, gure aitona-amonen
nahiz gurasoen eskola garaiko
argazkiei erreparatuko bage-
nie, oso ezberdinak zirela
ohartuko ginateke. 

Denboran atzera eginez,
eskolak oso bestelakoak ziren.
Izan ere, garai batean, eskola
bakarra egoten zen herri ba -
koitzean eta bertan adin guz-
tietako umeek ikasten zuten.
Sarritan, elizetan ere ikasten
zuten haurrek, eta, baita oso
egoera kaxkarrean zeuden
eraikuntzetan ere. Hala ere,
aberatsen seme-alabek soilik
izaten zuten ikasteko aukera,
gainerakoek lanean hastea
beste erremediorik ez zuten
bitartean. neskek, oro har, ez
zuten hezkuntza, eskolan jaso -
tzen eta emakumezkoen egin-
kizunak soilik ikasten zituz-
ten, etxean bertan. Betiere
eskolen helburua idazten eta
irakurtzen irakastea zen.  

azken mende hauetan,
gizartean genero berdintasu-
naren pentsaera  zabaldu da,
eta, orduz geroztik, bi sexueta-

ko haurrek dute eskubidea
ikasteko. are gehiago, egun,
eskola publikoei esker, ez dago
umerik eskolatu gabe. azken
batean, estatuak hartzen du
bere gain hezkuntzaren kos-
tua. Gainera, gehienetan ez da
haurren arteko bereizketarik
egiten eskoletan, mailaz maila-
ko sailkapenaren salbuespena-
rekin. egun, eskola mordoa
daude: eta, gainera, gela ba -
koitzean, ez da hogeita hamar
haurretik gora egoten.

Bestalde, argi dago meto-
dologia eta baliabideak ere
ikaragarri aldatu direla. Izan
ere, garai batean haur guz-
tientzako irakasle bakarra
ego ten zen, aitzitik, gaur
egun,  jakintzagai bakoitzera-
ko ia-ia irakasle bana dago.
Gainera, teknologiaren aurre-
rakuntzarekin batera, baliabi-

de ugariz hornitu dira ikasge-
lak; besteak beste, ordenagai-
luak, arbel digitalak, pantai-
lak, liburutegiak, laborate-
giak, eta abar aurki daitezke.
Hala ber, ikastearen helburuak
ere ezberdinak dira egun.
azken batean, gaztetan lortu-
tako formakuntzaren arabera-
koa izaten da etorkizuna.  

azkenik, eskola disziplina
ere ikaragarri aldatu da. Izan
ere, egun, zigor fisikoak asko-
tan indarrean jarraitzen badu
ere, debekaturik dago herrial-
de askotan. Garai batean,
euskal Herrian, euskara esko-
lan erabiltzeagatik egindako
errepresioa da ezaguna, eraz-
tunaren bitartez, besteak
beste. Hala eta guztiz ere,
zigor fisikoak baztertzen diren
bitartean, haatik, hain ageri-
koa ez den biolentzia ere
burutzen dute kasu batzuetan
irakasleek, hitzezko umilia-
zioen bitartez. Gainera, azter-
keten bidez ikasleak sailkatu
egiten dira. Hala, behar beza-
lako errendimendua ez dute-
nak baztertu egiten dira, kur -
tsoa errepikatzera behartuz.
Horrekin lotuta, 2010. urtean
eginiko ikerketa baten arabe-
ra, ikasleen %31k ez dute
gainditzen DBH4 lehenengo

urtean. aldiz, ikasle "onak"
goraipatu egiten dira. esate
baterako, Frantziako Lanbide
Heziketako hiru institututan
emaitza onak eta zintzo por-
tatzen diren ikasleei diru-
sariak ematen dizkiete.

Laburbilduz, esan beharra
daukat, begi bistakoa dela
aldaketa ugari gertatu direla
eskoletan eta, bereziki, hez-
kuntzan. nire ustez, moldake-
ta horiek, orokorrean, ikasleen
formakuntzarako oso baliaga-
rriak eta eraginkorrak izan
dira. Hala eta guztiz ere, tek -
nologiaren aurrerapenarekin
batera sortzen diren baliabide
guztiak kontu handiz behatu
beharko liratekeela deritzot,
eskoletara zuzenean garraiatu
aurretik. Ho rrez gain, ikaskete-
tan zailtasunak dituzten ikasle-
ei ere aukera eman beharko li-
tzaiekeela deritzot ikasketekin
aurrera jarraitzeko, alde batera
utzi gabe. Hori horrela izanik,
errazago izango litzaiekeen
bide berriak urratu beharko
lirateke. az ken batean, guztiok
dugu benetan amesten ditu-
gun helburuak lortzeko esku-
bidea, ibilbide luzea baldin
badugu ere aurretik.

0 EGILEA

olaia iraola

B a t x i l e r g o k o  i k a s l e a k

SIneSkerIak kultura des-
berdinetan aurki daitezkeen
usteak direla esan daiteke.
Hauetako bakoitza tradizio,
ohitura edota garairen bateko
moden ondorioz sortua da.
zenbait kasutan uste hauek
kultura batean baino gehia-
gotan dute eragina. eta gutxi-
tan izan arren, batzuetan, ia
globala da eragin hau. 

esan bezala, uste hauek
kul tura desberdinetatik datoz.
Beraz, orokorrean jatorria ga -
rai eta leku desberdinetan du te
kokatua. oraindik ere sor tzen
dira sineskeriak eta seguru
aski beti jarraituko dute. Hau
horrela da, funtsean teo ri ak
besterik ez direlako eta bakoi -
tzak bere teoria propioak sor
ditzakeelako. Sineskeriak alde
batera uzteko, dena ze hatz-
mehatz nola den jakin beharko
genuke. Baina oraingoz, hau
ezinezkoa zaigu.

Gizarte motari lotuta ere
badaude sineskeriak. ez dira
sineskeria berdinak egoten
nekazari edo gizatalde baz-
tertuetan. ez eta gazte edota
zaharren artean.

Beraz, uste asko egon dai-
tezke kulturaren arabera, gi -
zarte motaren arabera eta
abar.  Baina zein da hauen zer-
gatia? zergatik dugu hainbes-
te si nes keria sortzeko beharra?
aditu en arabera, arrazoi uga ri
daude. arrazoi hauetako ba -
tzuk, gabeziak edo beldurrak
izan daitezke. Izaera ren arabe-
ra ere, gauza gehiago edo gu -
txiago sinetsi ditzakegu. 

tresna eta apaingarri asko
ere ideia hauen ondorioak
dira. Jende askok babestu egi-
ten dutela uste du. Horregatik,
batzuek, eskumuturrekoei,
idunekoei, koloreei eta beste
gauza askori garrantzi handia
ematen diete.

Sineskerien bilakaera, his-
torian zehar, gutxiagotik
gehiagorakoa izan dela pentsa
daiteke, uste berriak sortzen
joan direlako eta doazelako.
Baina beste alde batetik, zien -
tziak eta beste ezagutza ba -
tzuek ideia batzuk baztertzea
ekarri dute. Beraz, zenbait
alde batera uzten ditugun
bitartean, beste batzuk sortzen
doaz. Horrela, sineskeriak ez
dira amaituko, oraingoz
behintzat. Informazio berria
lortzen goazen heinean usteak
aldatu egiten baitira; baina ez
desagertu.

0 EGILEA
Maddi zuGasTi

sineskeriak,
bukaezinak?

.

«teknologiaren

aurrerapenarekin batera

sortzen diren baliabide

guztiak kontu handiz beharko

lirateke eskoletara zuzenean

garraiatu aurretik»
..


